
	GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN

HOUTBEWERKING SG

TYD: 3 uur

PUNTE: 200




	BENODIGHEDE:

· A3-grootte Tekenpapier

INSTRUKSIES:

· Beantwoord enige VYF vrae.

· Beantwoord die vrae in die antwoordboek (717-2/X) voorsien.

· Gebruik albei kante van die tekenpapier

· Skriftelike antwoorde moet op die tekenpapier gedoen word.

· Tekeninge moet volledig gemaatskryf en van byskrifte voorsien word, in ooreenstemming met die SABS se aanbevole praktyk vir boutekene.


	


	VRAAG 1

1.1 Teken volgens ’n skaal van 1:10 die vooraansig van ’n paar swaaideure en ’n kosyn.  Elke deur het ’n vierkantige verhewe kussingpaneel van 22mm dik in die onderste deel en glas in die boonste gedeelte wat in posisie gehou word deur middel van ’n loslys aan die binnekant van die deur.  Die deurkosyn is afgewerk met ’n vaste lys en pas op ’n opening van 2 175mm x 1 500mm.  Die kosyn is gemaak van 115mm x 75mm materiaal.  Die style van die deure is 110mm x 45mm, die borelings is 125mm x 45mm en die slot en onderreling is 300mm x 45mm.

1.2
Teken ook volgens ’n skaal van 1:5 ’n vertikale snit deur die slotreling en toon ’n gedeelte van die glas asook ’n gedeelte van die verhewe kussingpaneel aan.


	(30)

(10)

[40]


	VRAAG 2

2.1 Teken volgens ’n skaal van 1:5 die buite aansig van ’n venster met dubbele swaairame en boligte wat na buite oopmaak, asook kosyn, tussenstyl en kalfreling.  Die vensterrame het elk twee ruite 300mm x 200mm hoog, en die boligte het elk een van dieselfde grootte.  Toon die linkerswaairaam en bolig met glas en die regterswaairaam en bolig sonder glas.  Al die dele is van ’n eierprofiellys voorsien.

Raam:

Kop, kalfreling, style en tussenstyl 115mm x 75mm 



Vensterbank 150mm x 75mm

Vensterrame en boligte:
Style en boreling 50mm x 45mm

Onderrelings 65mm x 45mm

Roeie 30mm x 45mm
	(30)


	2.2
Teken volgens ’n skaal van 1:10 ’n horisontale snit deur die tussenstyle en die twee aangrensende vensterstyle.


	(10)

[40]


	VRAAG 3

3.1
Teken volgens ’n skaal van 1:2 ’n vertikale snit deur ’n strookmuurpaneelwerk om die konstruksie by die bokant en die onderkant te toon.

3.2 Teken volgens ’n skaal van 1:2 ’n isometriese aansig van die voeg tussen die kosynkop en tussenstyl van ’n kosyn vir ’n dubbel swaairaamvenster.  Altwee onderdele is gelys en gespon.  Die dele moet los van mekaar getoon word.

Spesifikasies:
Kosynkop en tussenstyl 115mm x 75mm.
	(20)

(20)

[40]


	VRAAG 4

4.1 ’n Dakkap met ’n helling van 30o en ’n spanwydte van 9 000mm is van 115mm x 38mm timmerhout gemaak en is met golfyster bedek wat op 


75mm x 50mm daklatte rus.  Die oorhang van die dak is 450mm en is met


60mm x 20mm soffietlatte afgewerk.  Die dakkap rus op ’n 110mm x 38mm muurplaat en ’n muur wat een steen dik is.  Teken net meer as die helfte van die dakkap volgens ’n skaal van 1:2.  Die vorsplaat en ’n 230mm x 38mm geutplaat moet getoon word.

4.2
Stel ’n snylys op vir die materiaal nodig vir bogenoemde dakkap.
	(30)

(10)

[40]


	VRAAG 5

5.1 ’n Reguit betontraparm het agt trappies, elk met ’n optree van 150mm en ’n aantree van 280mm.  Die trap begin op ’n betonvloer en eindig met ’n 900mm wye bordes op ’n ongepleisterde muur wat een steen dik is.  Teken volgens ’n skaal van 1:20 ’n vertikale snit deur die lengte van die traparm om die bekisting en die nodige stutwerk aan te toon.

5.2
Teken volgens ’n skaal van 1:5 ’n horisontale snit deur die bekisting vir ’n vierkantige betonkolom, 300mm x 300mm.
	(30)

(10)

[40]


	VRAAG 6

6.1 Beskryf kortliks die doel waarvoor leunskore gebruik word.

6.2 Beskryf VYF algemene veiligheidsmaatreëls wat in ag geneem moet word wanneer ’n bandsaag gebruik word.

6.3 Noem VYF veiligheidsmaatreëls wat by die gebruik van ’n amarilslypwiel in ag geneem moet word.

6.4 Wat is die minimum graderingsterkte van konstruksietimmerhout?

6.5 Teken volgens ’n skaal van 1:1 ’n isometriese aansig van die swaelstertlas tussen die sykant en die voorkant van ’n laai.  Die dele moet los van mekaar geteken word.  Die sykant is 80mm x 12mm en die voorkant 80mm x 20mm.


	(5)

(5)

(5)

(5)

(20)

[40]


	VRAAG 7

7.1 ’n Ronde tafel met ’n diameter van 1 300 mm het ’n gedraaide poot wat 150mm in diameter is en eindig met ’n seskant, waarin drie vleuelpote getap is.  Die blad is 25mm dik, afgewerk met ’n duimlys, en het ’n oorhang van 25mm.  Die tafel het ’n opgeboude reling, 75mm x 40mm, wat met 3mm dik laaghout bedek is.  Die veuelpote is 40mm dik en staan op ’n sirkel met ’n diameter van 900mm.  Die totale hoogte van die tafel is 760mm.

Teken volgens ’n skaal van 1:10 ’n vooraansig van die tafel met ’n gedeelte van die laaghout verwyder om die opgeboude reling te toon.

7.2 Teken volgens ’n skaal van 1:1 ’n vertikale snit deur die opgeboude reling en ’n gedeelte van die blad.  Toon duidelik ’n metode om die blad en die reling aanmekaar te heg.

TOTAAL:
	(20)

(20)

[40]

